
“Lənkəran Körpü Tikinti-�” ASC 
səhmdarlarının nəzərinə!

24 aprel 2026-cı il saat 10:00-da “Lənkəran Körpü Tikinti-�” ASC səhmdarlarının 
növbəti illik ümumi yığıncağı keçiriləcəkdir.

Ümumi yığıncağın gündəliyi:
1. 2025-ci ilin maliyyə-təsərrüfat fəaliyyətinin yekunlarının müzakirəsi və təsdiqi.
2. ASC-nin müşahidə şurasının, idarə heyətinin sədrlərinin və üzvlərinin seçilməsi.
3. Təftiş komissiyasının hesabatı.
4. Digər məsələlər.
Əlaqə telefonu: 050 2�5-48-46.
Ünvan: Lənkəran rayonu, Göyşaban kəndi.

“Beyləqan-Taxıl” ASC səhmdarlarının nəzərinə!
 2 mart 2026-cı il saat 11:00-da “Beyləqan-Taxıl” ASC səhmdarlarının növbəti illik 

ümumi yığıncağı keçirəcəkdir. 
Ümumi yığıncağın gündəliyi:
1. Yığıncaqda 2025-ci ilin maliyyə-təsərrüfat fəaliyyətinin illik yekunlarının mü-

zakirəsi.
2. Mənfəət və zərərlər haqqında hesabatın və ilin yekununa görə səhmdarlara divi-

dendin verilməsinin müzakirəsi.
Ünvan: Füzuli rayonu, Horadiz qəsəbəsi, Q.Namazəliyev küçəsi 1.

4a\Qar mer৻d৻aQ
2022-ci il fevralın 24-də Rusiya-Ukrayna müharibəsi dördüncü ilinə 

qədəm qoydu. İndi hamıya aydındır ki, bu qarşıdurma təkcə iki qonşu dövlət 
arasında münaqişə deyil, İkinci Dünya müharibəsindən sonra formalaşmış 
qlobal nizamın əsaslarının sarsılmasıdır. Müharibənin dördillik mərhələsi 
Avropanın təhlükəsizlik konsepsiyasını köklü şəkildə dəyişdirdi, NATO-
nun şərq cinahının gücləndirilməsinə, müdafiə xərclərinin rekord səviyyəyə 
yüksəlməsinə səbəb oldu və İsveçlə Finlandiyanın alyansa qoşulması 
nəticəsində Şimali Avropada yeni strateMi balans formalaşdırdı.

Ukrayna müharibəsi 
qlobal nizamı sarsıdır 

Bu müddət ərzində Rusiya Qərblə mü-
nasibətlərdə ən dərin böhran mərhələsinə 
daxil oldu, tətbiq edilən misli görünməmiş 
sanksiyalar isə Moskvanı alternativ iqtisa-
di və siyasi tərəfdaşlıqlara, xüsusilə Çin və 
Hindistan bazarlarına yönəltdi. Ukrayna 
isə bu illər ərzində yalnız hərbi müqavimət 
göstərməklə kifayətlənmədi, eyni zamanda, 
Qərb təhlükəsizlik sisteminin və Avropa ins-
titutlarının ayrılmaz hissəsinə çevrildi.

Müharibənin dördillik xronikası qlobal 
enerMi və ərzaq xəritəsinin yenidən forma-
laşması ilə müşayiət olunur. Avropa Rusiya 
qazından asılılığı minimuma endirmək üçün 
mayeləşdirilmiş təbii qaz (LNG) tədarükünü 
artırır və bu kontekstdə Cənubi Qafqazın, 
xüsusilə Azərbaycanın enerMi dəhlizi kimi 
rolu strateMi əhəmiyyət qazanır. Eyni zaman-
da, Qara dəniz marşrutlarının bağlanması 
qlobal taxıl bazarında ciddi dalğalanmalara 
səbəb olur, inkişaf etməkdə olan ölkələrdə 
inÀyasiya təzyiqini artırır və ərzaq təhlükə-
sizliyini beynəlxalq gündəmin ən həssas 
mövzularından birinə çevirir. Hərbi-sənaye 
kompleksinin genişlənməsi və dövlət büd-

cələrində müdafiə xərclərinin payının artma-
sı isə qlobal iqtisadiyyatın yeni hərbiləşmə 
mərhələsinə daxil olduğunu göstərir.

2026-cı ilin fevralında sülh danışıqları ət-
rafında formalaşan vəziyyət daha mürəkkəb 
və ziddiyyətli xarakter daşıyır. Vaşinqtondan 
gələn son siqnallar, xüsusilə prezident Do-
nald Trampın xüsusi nümayəndələrinin artan 
fəallığı göstərir ki, ABŞ artıq müharibəni 

�dondurmaq� və tərəÀəri birbaşa dialoqa 
cəlb etmək üçün konkret ssenarilər üzərində 
işləyir. Xüsusi elçi Stiv Uitkovun açıqlama-
ları yaxın həftələrdə üçtərəÀi və ya birbaşa 
görüşlərin keçirilməsi ehtimalını artırır. Bu-
nunla belə, Ukraynanın �ərazi bütövlüyü� 
tələbi ilə Rusiyanın �mövcud reallıqların 
tanınması� şərti arasındakı ciddi ziddiyyət 
qalmaqdadır. Ukrayna prezidenti Volodi-
mir Zelenskinin son bəyanatları göstərir ki, 
tərəÀər siyasi razılaşmadan daha çox, hərbi 
detallara – atəşkəs xəttinin və təhlükəsizlik 
zonalarının müəyyənləşdirilməsinə dair tex-
niki danışıqlara yaxın görünürlər.

Gələcək proqnozlar göstərir ki, dördillik 
müharibənin nəticələri yaxın perspektivdə 
tammiqyaslı sülh müqaviləsindən daha çox, 
münaqişənin �Koreya ssenarisi� üzrə dondu-
rulması ehtimalını önə çıxarır. Bu isə hərbi 
əməliyyatların dayandırılması ilə yanaşı, 
siyasi gərginliyin onilliklər boyu davam edə 
biləcəyi yeni �soyuq müharibə� reallığını vəd 
edir. Dünya artıq daha parçalanmış vəziy-
yətdədir. Bu müharibə beynəlxalq hüququn 
gücünü deyil, gücün beynəlxalq hüququ 

formalaşdırdığı bir mərhələnin başlandığını 
nümayiş etdirir. Görünən odur ki, 2026-cı il 
həm döyüş meydanında, həm də diplomatik 
masada bu uzunmüddətli qeyri-sabitliyin 
yeni status-kvoya çevrilib-çevrilməyəcəyini 
müəyyən edən həlledici mərhələ olacaq.

Səbuhi MƏMMƏ'OV 
XQ

Sosial şəbəkə asılılığının sirləri
5əTəmVal alTRr৻Wmlər E৻]৻ QeFə K৻pQR] ed৻r"

Səhər yuxudan gözlərimizi açar-açmaz ilk olaraq əlimizi telefona uza-
dırıq. Zəng olub-olmadığını öyrənmək istəsək də, bir də ayılırıq ki, hansısa 
sosial şəbəkədə kimlərinsə həyatını, qısa videoları və ya rəngli reklamları iz-
ləməklə məşğuluq. Bəs necə olur ki, uzun müddət ekran qarşısında qaldığı-
mızın fərqinə varmırıq" 

Əslində, bu, sadəcə vərdiş deyil, bey-
nimiz üçün peşəkarca qurulmuş psixoloMi 
tələdir. Səhərlər beyin hələ tam oyanma-
mış bu hərəkəti etmək, günün ilk dopa-
min (motivasiya hormonu) dozasını ən 
asan yolla almaqdır. Elm dünyasında bu 
mexanizmə �mükafat gözləntisi� deyilir. 
Hər dəfə ekranı sürüşdürdükdə qarşımıza 
nə çıxacağını bilmirik və bu qeyri-müəy-
yənlik qumar oyunundakı həyəcana bən-
zər əhval yaradır.

Bu gün sosial media platformaları, sa-
dəcə, ünsiyyət vasitəsi deyil, nevrologiya 
ilə yüksək texnologiyanın kəsişməsində 
qurulmuş �rəqəmsal laboratoriya� ro-
lunu oynayır. Alqoritmlər bizim darıx-
dığımızı, üzüldüyümüzü və ya nə vaxt 
“manipulyasiyaya” açıq olduğumuzu 
bizdən daha yaxşı bilir. Müasir rəqəmsal 
tətbiqlərin pərdəarxasında insan iradəsini 
idarə edən mürəkkəb mexanizmlər daya-
nır. Bir çoxumuz gün ərzində saatlarla 
vaxtımızı bu tətbiqlərdə keçirir və bu-
nun, sadəcə maraq olduğunu zənn edirik. 
Lakin bu �maraq, əslində, təsadüfi deyil, 
xüsusi mühəndislik hesablamalarının nə-
ticəsidir. 

Alqoritmlərin bizi ekrana bağlamaq 
üçün istifadə etdiyi əsas üsul beynimiz-
dəki təbii mükafatlandırma sistemini süni 
şəkildə stimullaşdırmaqdır. Beynimiz hər 
hansı yeni məlumat və ya sosial tərif 
(məsələn, bir bəyənmə və ya şərh) alanda 
dopamin ifraz edir. Bu maddə bizə anlıq 
məmnunluq hissi verərək həmin hərəkəti 
təkrarlamağa sövq edir. 

Texnologiya şirkətləri bu bioloMi pro-
sesdən elə məharətlə faydalanırlar ki, is-
tifadəçi hər dəfə maraqlı məzmun tapmaq 
ümidi ilə ekranı aşağı sürüşdürür. Bu pro-
ses oyun aparatlarının işləmə prinsipi ilə 
tamamilə eynidir: nə vaxt qazanacağınızı 
bilmirsiniz, amma o, �mükafatı� tapmaq 
ehtimalı sizi saatlarla oyunda saxlayır.

Bu tələnin ən məkrli tərəfi isə alqo-
ritmlərin iradəmizlə yanaşı, instinktləri-
mizi də hədəf almasıdır. �Sonsuz sürüş-
dürmə� (infinite scroll) funksiyası beynin 
təbii �dayanma siqnallarını� yox edir. 
Məsələn, bir kitabı bitirəndə və ya qəze-
ti vərəqləyib sona çatanda beynimizə �iş 
tamamlandı� siqnalı gedir. Lakin sosial 
mediada �son� anlayışı bilərəkdən ləğv 
edilib. Bu da bir növ bizi rəqəmsal hip-
noz vəziyyətinə salır ki, zamanın necə 
keçdiyini hiss etmək qeyri-mümkün olur. 
Beləliklə, günə öz planlarımızla deyil, 
proqramların bizə təqdim etdiyi video-
larla başlayırıq. Bu isə gün boyu diqqət 
dağınıqlığına və iradə zəiÀiyinə zəmin 
yaradır.

Məsələnin ən qəribə və düşündürücü 
tərəfi isə sözügedən texnologiyaları yara-
dan şəxslərin özlərinin öz ixtiralarından 
ehtiyat etmələridir. Məsələn, “Facebo-
ok”un �bəyən� düyməsinin yaradıcıların-
dan olan Castin Rozenşteyn və şirkətin 
sabiq rəhbərlərindən Çamat Palihapitiya 
açıq şəkildə etiraf edirlər ki, yaratdıqları 
sistemlərin insan psixologiyasına vurdu-
ğu zərəri bildikləri üçün övladlarına bu 
tətbiqlərdən istifadəyə qadağa qoyublar. 

Hətta texnologiya dünyasının 
nəhəngləri Stiv Cobs və Bill Qeyts də 
uşaqlarının ekran qarşısında keçirdiyi 
vaxta çox sərt məhdudiyyətlər qoyduqla-
rını bildiriblər. Bu faktlar bizi çox ciddi 
bir sual qarşısında qoyur: əgər bu sistem-
lərin “memarları” öz yaratdıqları məhsu-
lu ailələrindən uzaq tuturlarsa, bizim hələ 
də fərqinə varmadığımız hansı təhlükələr 
var?

Mövzu ilə bağlı fikirlərini bölüşən 
“:est Hospital” klinikasının nevro-
patoloqu Aslan Əlizadə söylədi ki, 
müasir texnologiyalarda tətbiq edilən 
görünməz müdaxilələr beynimizin bio-
kimyəvi balansını pozur. O, alqoritm-
lərin yaratdığı asılılığın, sadəcə, vərdiş 

deyil, birbaşa mərkəzi sinir sisteminin 
işləmə mexanizmini hədəf alan ciddi 
nevroloMi proses olduğunu qeyd etdi:

– Son dövrlər pasiyentlərimizin ək-
səriyyəti günboyu davam edən səbəbsiz 
yorğunluq və diqqət dağınıqlığından şi-
kayətlənirlər. Əslində, problemin kökü 
çox vaxt səhərlər beynimizə vurduğumuz 
�rəqəmsal zərbə�dən qaynaqlanır. Belə 
ki, beyin yuxudan oyanarkən sinir hü-
ceyrələrinin aktivliyi bərpa mərhələsində 
olur. Bu həssas dövrdə sinir sisteminin 

ekranın kəskin işığı və məlumat axını 
ilə qəfil qarşılaşması, beyindəki elektrik 
siqnallarının nizamsız şəkildə artması ilə 
nəticələnir. 

Sinir sistemimizin iş prinsiplərinə 
görə, səhərlər beyində kortizol hormo-
nunun səviyyəsi təbii ritmlə artmalıdır. 
Belə ki, kortizol səhər tezdən (təxminən 
06:00-08:00) ən yüksək səviyyəsinə çatır 
ki, bu da oyanma prosesini tənzimləyir. 
Lakin alqoritmlərin qəfil müdaxiləsi bu 
balansı pozaraq sinir hüceyrələrini vax-
tından əvvəl stres vəziyyətinə salır. Alqo-
ritmlərin təqdim etdiyi fasiləli dopamin 
stimulyasiyası (gah maraqlı, gah maraq-
sız məlumatın ard-arda gəlməsi) beyni 
süni şəkildə həyəcanlandıraraq mərkəzi 
sinir sisteminin təbii süzgəc mexanizmini 
sıradan çıxarır. 

Bu proses məntiqi qərarvermə mərkə-
zini zəiÀədir, bizi dərindən düşünmək 
qabiliyyətindən məhrum edərək anlıq 
hisslərimizin əsirinə çevirir. Beləliklə, 
rəqəmsal təzyiq, məntiqi qərarvermə 
mərkəzi olan prefrontal korteksi zəiÀə-
dərək koqnitiv funksiyaların tükənmə-
sinə və günün hər saatında özünü büruzə 
verən zehni dağınıqlığa yol açır.

Həkim qeyd etdi ki, rəqəmsal mü-
hit təkcə beyni yormur, onu biokimyə-
vi səviyyədə aşınmaya da məruz qoya-
raq hipnoz vəziyyətinə salır:

– Beynin uzun müddət “rəqəmsal hip-
noz” vəziyyətində qalması boz maddənin 
sıxlığının azalmasına və koqnitiv nəzarə-
ti təmin edən sinapsların zəiÀəməsinə 
səbəb olur. Bu vəziyyətdə beyin dalğa-
larında da dəyişikliklər yaranır. Belə ki, 
aktiv düşünmə və analiz zamanı üstünlük 
təşkil edən Beta dalğaları, uzunmüddətli 
passiv izləmə zamanı yerini Alfa dalğala-
rına verir. Alfa dalğaları beynin yuxu ilə 
oyaqlıq arasında olduğu vəziyyəti təmsil 
edir. Bu halda insan ekran qarşısında saa-
tın necə keçdiyini bilmir, hipnoz olunmuş 
kimi ətrafdan gələn hər hansı məlumatı 
sorğulamadan qəbul etməyə meyilli olur.

Vəziyyəti dərinləşdirən əsas amil 
beynimizdəki mezolimbik sistemin 
(beynin mükafat, motivasiya və həzz 
mexanizmlərini idarə edən əsas yol) 
manipulyasiyasıdır. Bu sistem təkamül 
prosesində bizi həyati vacib məlumatları 
toplamağa təşviq etmək üçün proqram-
laşdırılıb. Lakin müasir alqoritmlər bu 
sistemi �qısa qapanmaya� məruz qoyur. 
Hər yeni video və ya bildiriş zamanı ifraz 
olunan dopamin təbii səviyyədən qat-qat 
yüksək olur ki, bu da beyindəki sözüge-
dən hormonun reseptorlarının həssaslığı-
nı azaldır. Nəticədə, insan real həyatdakı 
adi hadisələrdən (kitab oxumaqdan, gə-
zintidən) zövq ala bilmir və daim daha 
güclü rəqəmsal stimullara ehtiyac duyur. 
Bu isə birbaşa olaraq xroniki depressiya 
və təşviş (həyəcan) pozuntularına yol 
açır.

Bu tələdən qurtulmaq üçün, ilk növ-
bədə, səhər oyanan kimi, ən azı, �0 
dəqiqə telefondan uzaq durmaq lazım-
dır. Bundan əlavə, telefon ekranını boz 
rəng reMiminə keçirmək vizual korteksin 
həddindən artıq stimullaşdırılmasının 
qarşısını alır. Gün ərzində bildirişləri 
söndürərək qısamüddətli də olsa yalnız 
bir işə fokuslanmaq diqqəti toplamağa 
kömək edir.

Azərbaycan İnformasiya və Kom-
munikasiya Texnologiyaları Sənayesi 
Assosiasiyası İdarə Heyətinin sədri 
Elvin Abbasov məsələnin texnoloMi və 
rəqəmsal mühəndislik aspektlərinə ay-
dınlıq gətirərək bildirdi ki, bu proses 
təsadüfi deyil, düşünülmüş fənddir:

– Sosial media platformalarının sanki 
fikrimizi oxuduğuna dair yaranan təəssü-
rat təsadüfi deyil. Bu, mürəkkəb �Predik-
tiv alqoritmlər� (proqnozlaşdırıcı alqo-
ritmlər) və böyük verilənlərin (Big data) 
emalı sayəsində mümkün olur. Alqoritm-

lər bizim yalnız bəyəndiyimiz paylaşım-
ları deyil, bir postun üzərində neçə saniyə 
dayandığımızı, ekranı hansı sürətlə sü-
rüşdürdüyümüzü, hətta mesaMlaşmaları-
mızdakı açar sözləri (anonimləşdirilmiş 
şəkildə) təhlil edir. Bu məlumatlar əsa-
sında sistem sizin rəqəmsal �əkizinizi� 
yaradır və gələcəkdə nəyə klikləyəcəyi-
nizi sizdən daha dəqiq proqnozlaşdırır.

İstifadəçiləri ekrana bağlayan �Son-
suz sürüşdürmə� funksiyası isə psixoloMi 
bir tələdir və kazinodakı slot maşınlarının 
iş prinsipi ilə eyni mexanizm üzərində 
qurulub. Bu dizayn istifadəçidə �fasilə-
sizlik� illüziyası yaradır. Beynimiz bir 
işin bitdiyini bildirmək üçün vizual sona 
(məsələn, səhifənin nömrələnməsinə) eh-
tiyac duyur, lakin sonsuz sürüşdürmədə 
bu sonluq yoxdur. Bu da istifadəçinin 
�dayanma nöqtəsini� itirməsinə və qərar 
qəbuletmə qabiliyyətinin zəiÀəyərək sa-
atlarla ekrana kilidlənməsinə səbəb olur.

Müsahibimiz vurğuladı ki, bu tex-
noloMi mexanizm birbaşa bioloMi asılı-
lıq yaradaraq insanı real həyatdan qo-
parmağa xidmət edir:

– Alqoritmlər bizim maraq dairəmizi 
müəyyən edərkən beynimizdəki dopamin 
tarazlığını birbaşa manipulyasiya edir. 
Hər yeni maraqlı video və ya �bəyənmə� 
(like) beynimizdə mükafat hissi yaradan 
dopamin ifrazına səbəb olur. Alqoritmlər 
bu �mükafatı� bizə dəyişkən intervallar-
la verir (psixologiyada buna �dəyişkən 
nisbətli mükafatlandırma� deyilir). Yəni 
hər sürüşdürmədə qarşımıza maraqlı bir 
məzmunun çıxıb-çıxmayacağı ilə bağlı 
yaranan qeyri-müəyyənlik, bizi daha çox 
axtarışa sövq edir. 

Belə təkrarlandıqca, beyin daha yük-
sək dozada dopamin tələb edir və nəti-
cədə, rəqəmsal asılılıq yaranır. Proses 
birbaşa diqqət dağınıqlığına və real hə-
yatdakı kiçik zövqlərə qarşı hissiyyatsız-
laşmaya və ya biganəliyə yol açır.

Ekspert rəylərindən də göründüyü 
kimi, texnologiya şirkətlərinin tətbiq et-
diyi bu sistemlər iradəmizi zəiÀətmək 
üçün xüsusi olaraq hesablanıb. Qarşı-

laşdığımız mənzərə texnologiyanın sa-
dəcə yan təsiri deyil, birbaşa şüurumu-
za yönəlmiş müdaxilədir. BioloMi zəif 
nöqtələrimizdən istifadə edən alqoritmlər 
bizi manipulyasiya edərək real dünyadan 
uzaqlaşdırır.

Lakin bu tələdən xilas olmaq öz 
əlimizdədir. Rəqəmsal asılılıqdan qur-
tulmaq üçün texnologiyadan tama-
milə imtina etmək yox, ondan istifadə 
qaydalarını dəyişmək kifayətdir. Əsas 
məqsəd texnologiyanın üzərimizdəki 
mənfi təsirini minimuma endirməkdir. 
Gündəlik vərdişlərimizdə edəcəyimiz 
kiçik dəyişikliklərlə diqqətimizi cəm-
ləyə və daxili tarazlığımızı bərpa edə 
bilərik. Rəqəmsal vasitələrdən şüurlu 
şəkildə istifadə edərək texnologiyanın 
bizi idarə etməsinin qarşısını almaq 
mümkündür.

Elenora HƏSƏNOVA 

Özbəkistan muzeyində 
Azərbaycan bölməsi yaradılacaq 

gzbəkistan Dövlət Tarix Muzeyində 
Azərbaycanın gzbəkistandakı səfirliyi 
nəzdində Heydər Əliyev adına Azərbay-
can Mədəniyyət Mərkəzinin direktoru 
Akif MariÀi ilə muzeyin direktoru Cənnət 
İsmayılova arasında görüş keçirilib.

TərəÀər muzey fəaliyyətinin mövcud 
vəziyyəti, ikitərəÀi mədəni əməkdaşlığın in-
kişaf perspektivləri, həmçinin birgə sərgi və 
elmi-maariÀəndirici layihələrin həyata keçiril-
məsi məsələlərini müzakirə ediblər. 

Bildirilib ki, humanitar sahədə əməkdaş-
lığın genişləndirilməsi Azərbaycan ilə Özbə-
kistan arasında strateMi tərəfdaşlıq münasibət-
lərinin davamlı inkişafı çərçivəsində həyata 

keçirilir və bu proses Azərbaycan Prezidenti 
İlham Əliyev və Özbəkistan Prezidenti Şavkat 
Mirziyoyevin həyata keçirdiyi siyasət nəticə-
sində daha da möhkəmlənir.

Görüşün yekununda Özbəkistan Dövlət 
Tarix Muzeyində Azərbaycanın tarixi, mədə-
niyyəti və dövlətçilik ənənələrinə həsr olun-

muş daimi ekspozisiya bölməsinin  Heydər 
Əliyev adına Azərbaycan Mədəniyyət Mərkə-
zinin layihəsi çərçivəsində yaradılması, ekspo-
zisiyanın mərkəz tərəfindən formalaşdırılması 
və ölkəmizə məxsus eksponatlarının muzeydə 
daimi əsasda nümayiş etdirilməsi barədə razı-
lıq əldə olunub.

Aygun
Прямоугольник

Aygun
Машинописный текст
S.15.




